
Lista e shkurtesave

Ligji 03/L-48 pér Menaxhimin e Financave Publike dhe Pérgjegjésité
Ligji pér Prokurimin Publik

Ministria e Administrimit té Pushtetit Lokal

Njésia e Auditimit té Brendshém

Organizata Ndérkombétare e Institucioneve Supreme té Auditimit
(INTOSAI)

Pasqyrat Vjetore Financiare

Rregullat financiare té nxjerra nga Ministria e Financave

Sistemi Informativ pér Menaxhimin e Financave té Kosovés

Standardet Ndérkombétare té Institucioneve Supreme té Auditimit (ISSAI)
Standardet Ndérkombétare té Kontabilitetit

Standardet Ndérkombétare té Kontabilitetit né Sektorin Publik (IPSAS)
Sekretar i Pérgjithshém

Udhézim Administrativ

Zyra e Auditorit té Pérgjithshém

Zyrtar Kryesor Administrativ

Pérmbledhje e pérgjithshme

Zyra e Auditorit té Pérgjithshém (ZAP) ka kryer auditimin e pasqyrave vjetore financiare
(PVF) té Ministrisé sé Administrimit té Pushtetit Lokal (mé tutje MAPL) pér vitin e
pérfunduar mé 31 Dhjetor 2011.

Auditimi yné éshté kryer né pajtim me standardet ndérkombétare té auditimit, té
hartuara nga INTOSAI (ONISA) dhe ka pérfshiré testimet dhe procedurat gé ne
menduam se ishin té nevojshme pér té dhéné njé opinion lidhur me PVF.

Sipas opinionit toné pasqyrat financiare né té gjitha aspektet materiale prezantojné
pasqyrim té drejté dhe té vérteté.

Ne déshirojmé té térheqim vémendjen tuaj se informacioni i shpalosur mbi pasurité
éshté jo i ploteé.

Shpalosja jo e ploté e pasurive fikse nuk ndikon né opinionin mbi P/F té hartuara né
pajtim me SNKSP pér kontabilitetin né bazé té parasé se gatshme (ISSAI 400: Opinion
i Pakualifikuar me theksim té ¢éshtjes).

Megjithaté, ne kemi identifikuar dobési né disa fusha té€ menaxhimit financiar dhe
kontrolleve. Kéto dobési jané té pérshkruara mé detajisht né brendési té raportit.

Konkluzioni yné éshté qé sistemi i kontrolleve té brendshme té MAPL-sé éshté dizajnuar
né ményré té duhur pér eliminimin e dobésive evidente, por nuk ka funksionuar si duhet.

Mangésité né hartimin e PVF-ve edhe pse jo materiale pér té ndikuar né opinionin e
auditimit, kérkojné adresim nga ana e menaxhmentit. MAPL nuk éshté duke kryer
mbikéqyrje té vazhdueshme té procesit té ekzekutimit té buxhetit né kategoriné e
transfereve kapitale né mbéshtetje t& komunave. Problemet me prokurimin, subvencionet
dhe menaxhimin e pasurive jané ¢éshtje qé tregojné se MAPL duhet té pérmirésoj mé
shumé llogaridhénien dhe transparencén pér sa i pérket veprimeve administrative.

Ne rekomandojmé Ministrin e MAPL-sé té rishikoj dhe analizoj sistemin ekzistues té
kontrollit brenda atyre fushave me manggési té theksuara. Kjo té béhet pér té rritur nivelin
e llogaridhénies dhe pérgjegjésis¢, né pérputhje me detyrat dhe mandatet e pércaktuara.

NEé lidhje me kété ne rekomandojmé Ministrin e MAPL-sé gé té siguroj:

e Se Sekretari i Pérgjithshém rishikon dhe analizon implementimin e sistemit
ekzistues té kontrollit brenda atyre fushave me mangési té theksuara. Mjeti i
vetévlerésimit pér MFK-né mund té jeté pikénisje pér kété;

e Meé shumé vémendje adresimit té rekomandimeve té¢ dhéna nga ana joné;

e Planifikim mé efikas té procesit buxhetor dhe krijim té parakushteve pér
ekzekutim té miré té buxhetit pér projekte pérkatése;

e DPérforcimin e kontrollit qé nga planifikimi, monitorimi e deri te aprovimi i
pagesave né ményré qé té shmangen procedurat e shumta né fund té vitit;

e Se PVF-té e organizatés pérmbajné shpalosjet e duhura sipas kérkesave té
kornizés ligjore dhe informata mbi pasurité;

e Se ndryshimi i koeficientit té pagés né kontraté béhet né bazé té gradimit dhe
aprovimeve pérkatése nga MAP-i;

e Proces mé té miré té prokurimit dhe pagesave;

e Planifikimin, disponimin dhe zotimin e fondeve buxhetore para ¢do hyrje né
marréveshje kontraktuale;

e Se pérmbushja e obligimeve ndaj OE-ve éshté kryer né pérputhje me
marréveshjen;

e Marrjen e masave qé realizimi i punimeve té béhet né pérputhje me planin
dinamik té pércaktuar né kontraté;

e Shtimin e kontrolleve mbi avanset pér udhétime zyrtare dhe shfrytézimin e tyre;

e Shtimin e kontrolleve mbi planifikimin, monitorimin dhe shfrytézimin e

subvencioneve pér entitete publike dhe jo publike;

e Se regjistrat e pasurisé jané té plota, té sakta dhe né pérputhje me kornizén ligjore
mbi menaxhimin e pasurive qeveritare si dhe té shpalosen pasurité né PVF;

e Planin e veprimit pér adresimin e rekomandimeve té Auditorit t& Brendshém dhe
ndérmarrjen e hapave té nevojshém pér implementimin e tyre; dhe

e Rishikimin e proceseve dhe procedurave aktuale me qéllim té sigurimit té
shérbimeve né meényré sa mé efektive dhe efikase né pajtim me kérkesat e
Menaxhimit té Financave Publike.

Menaxhmenti i MAPL-sé i ka pranuar té gjeturat dhe konkluzionet tona té paragitura né
raportin e auditimit mbi pasqyrat vjetore financiare pér vitin 2011 dhe éshté zotuar qé do
t'i béjné té gjitha pérpjekjet pér t'i adresuar té gjitha rekomandimet e dhéna.

1 Hyrje

Eshté pérgjegjési e MAPL-sé té pérgatis PVF-té sipas kérkesave té Rregullés Financiare nr.
07/2011 (RrF) dhe né pérputhje me Standardet Ndérkombétare té Kontabilitetit pér
Sektorin Publik (SNSKP) pér “Raportimin financiar né bazé té kontabilitetit t& parasé sé
gatshme”.

Zyra e Auditorit té Pérgjithshém éshté pérgjegjése pér kryerjen e auditimeve vijetore té
rregullsisé, té institucionit tuaj.

Auditimi i rregullsisé pérkufizohet si njé verifikim i kontabilitetit financiar, duke
pérfshiré ekzaminimin dhe vlerésimin e PVF-ve dhe té dhénave tjera financiare si dhe
dhénien e mendimeve:

e Nése PVF-té japin njé pamje té drejté dhe té vérteté té llogarive dhe ¢éshtjeve
financiare pér periudhén e auditimit;

e Nése té dhénat financiare, sistemet dhe transaksionet jané né pajtim me ligjet dhe
rregulloret né fuqi;

e Pér pérshtatshmériné e funksioneve té kontrollit té brendshém dhe té auditimit té
brendshém; dhe

e Dér té gjitha céshtjet té cilat dalin apo kané té béjné me auditimin.

Kemi kryer auditimin e pérkohshém té MAPL-sé. Gjaté asaj faze té procesit té auditimit,
kemi adresuar faktin se si jané trajtuar rekomandimet e méparshme, pasqyrat
néntémujore dhe cilésiné e menaxhimit financiar. Kemi késhilluar menaxhmentin. Kjo
pérfshiné edhe késhillat dhéné pér pasqyra vjetore financiare. Memorandumi i auditimit,
né rastin toné éshté dorézuar né Néntor 2011.

Me qéllim té pérmbushjes sé pérgjegjésive tona pér auditimin e MAPL-s€, ne kemi
ndérmarré aktivitetet si né vijim:

e Kemi rishikuar PVF-té¢ e MAPL-sé né raport me buxhetin e miratuar pér vitin
2011;

e Kemi pércaktuar nése PVF-té jané pérgatitur né pajtim me SNKSP “Raportimi
Financiar né bazé té Kontabilitetit té Parasé s¢ Gatshme” dhe RrF nr. 07/2011;

e Kemi pércaktuar nivelet e materialitetit té shpenzimeve, si prag pér lehtésimin e
pércaktimit té llojit té opinionit qé duhet dhéné mbi PVF-té;

e Kemi zbatuar njé kombinim té mostrimit sipas gjykimit dhe sipas rastit, né
pérzgjedhjen e transaksioneve pér testim;

e Kemi kryer vlerésimin e kontrolleve té brendshme dhe testimin e tyre;
e Kemi kryer testime substanciale gjithépérfshirése mbi transaksionet financiare;

¢ Jemi mbéshtetur né njé lloj kombinimi té intervistave, rishikimeve analitike,
rishikimin e dokumenteve dhe verifikimin fizik pér té vlerésuar vlefshmériné dhe
rregullsiné e transaksioneve financiare; dhe

e Kemi vlerésuar cilésiné e punés sé Njésisé sé¢ Auditimit té Brendshém.

Né kété raport ne pérmbledhim auditimin e kétij viti dhe japim njé opinion formal mbi
PVEF-té 2011.

Lidhur me opinionin toné té auditimit pér PVF-té e MAPL-s¢, standardet ndérkombétare
té auditimit pércaktojné kriteret specifike té cilat rregullojné llojin e opinionit qé mund té
jepet.

Kéto jané té pércaktuara mé gjerésisht né Shtojcén 1.

2 Opinioni i auditimit

Sipas opinionit toné pasqyrat financiare né té gjitha aspektet materiale prezantojné
pasqyrim té drejté dhe té vérteté.

Ne déshirojmé té térheqim vémendjen tuaj se informacioni i shpalosur mbi pasurité éshté
joiploté.

Shpalosja jo e ploté e pasurive fikse nuk ndikon né opinionin mbi P/F té hartuara né
pajtim me SNKSP pér kontabilitetin né bazé té parasé sé gatshme (ISSAI 400: Opinion i
Pakualifikuar me theksim té céshtjes).

3 Gjendja e rekomandimeve té vitit té kaluar

Né raportin e auditimit t¢ PVF-ve pér vitin 2010 jané dhéné rekomandime né teté (8)
fusha kryesore té MFK-sé.

MAPL, ka aprovuar njé Plan Veprimi pér adresimin e rekomandimeve t&é ZAP-it. Deri né
fund té auditimit toné, dy rekomandime jané adresuar plotésisht, tri pjesérisht, dhe tri
nuk jané adresuar ende.

Fushat ku rekomandimet ende nuk jané adresuar kané té béjné me: shpalosjen e pasurive
né pasqyrat financiare, pagesat pér investime kapitale nga subvencionet dhe regjistrimi i
shpenzimeve né kode jo adekuate.

Pér njé pérshkrim té hollésishém té rekomandimeve dhe ményrén se si jané adresuar ato,
shihni Shtojcén 2.

Konkluzion

Mos adresimi i ploté i rekomandimeve tona té¢ méhershme, ka ndikuar gé né disa raste té
njéjtat probleme té pérsériten edhe gjaté vitit 2011.

Rekomandimi 1

Ne rekomandojmé Ministrin e MAPL-sé gé té siguroj se:

e Sekretari i Pérgjithshém éshté duke i kushtuar mé shumé vémendje adresimit té
rekomandimeve té dhéna.

4 Rezultati financiar né krahasim me buxhetin e
aprovuar

Analiza e rezultatit né Pasqyrat Vjetore Financiare kundrejt Buxhetit té aprovuar tregon:

Tabela 1.Burimet e fondeve buxhetore - aktuali ndaj buxhetit (né €)

Pérshkrimi Buxheti Buxheti 201} 2019
érshkrimi Fillestar Finalt Te Te
shpenzuara | shpenzuara

Burimet e fondeve
buxhetore. Gjithse: 8,309,859 8,042,076 7,682,145 8,305,658

Granti i Qeverisé -
. 8,309,859 8,040,676 7,680,745 8,239,812

Buxheti

Donacionet e jashtme - 1,400 1,400 65,846

Nga té dhénat e prezantuara né tabelé shihet se ekziston njé zvogélim nga buxheti
fillestar né buxhetin final. Ato jané béré me vendimin e qeverisé nr.01/43 daté 19.10.2011,
pér aprovimin e harmonizimeve té brendshme, kursimet dhe ndarjet e reja buxhetore.

Gijate vitit 2011, MAPL ka shpenzuar 7,682,145€ ose 95.5% té buxhetit final.

Tabela 2. Shpenzimi i fondeve sipas kategorive ekonomike-aktuali ndaj buxhetit (né €)

Buxheti Buxheti 2011 2010
Pérshkrimi )

Fillestar Final Realizimi Realizimi

h i f ;

Shpenzimi i fondeve sipas 8,309,859 | 8,042,076 | 7,682,145 | 8305658
kategorive. Gjithsej:
Paga dhe Méditje 699,919 776,980 726,375 610,831
Mallra dhe Shérbime 306,058 433,633 414,451 749,073
Shpenzimet Komunale 30,000 37,709 37,661 33,642
Subvencionet dhe

437,249 429,319 408,164 391,406
Transferet
Investimet Kapitale 6,240,801 6,316,909 6,095,493 6,520,706
Rezervat 595,832 29,162 - -

1 Buxheti Final- buxheti i aprovuar nga Kuvendi qé éshté e pérshtatur mé pas nga Ministria e Financave.

Nga tabela vérehen ndryshime brenda dhe midis kategorive.

Ngritje e buxhetit final te Pagat dhe Méditjet ka rrjedhé si rezultat i vendimit té geverisé
pér fondin e kuadrove dhe pagave. Kéto nuk jané ekzekutuar plotésisht pér shkak té mos
aprovimit té koeficientéve té pagave nga MAP.

Ngritja e buxhetit final pér Mallra dhe Shérbime si dhe i Shpenzimeve Komunale ka
ardhur si rezultat i lévizjes sé mjeteve nga Rezerva Kontingjente dhe Subvencioneve né
kété kategori.

Ngritja e buxhetit final né Investimet Kapitale ka ardhur si rezultat i alokimit t& mjeteve
nga rezerva né programin e Shpenzimeve Kontingjente.

Zvogélimi né buxhetin final né lidhje me Subvencionet dhe Transferet, éshté rezultat i
transferimit té mjeteve né kategoriné e Mallrave dhe Shérbimeve.

Né buxhetin e vitit 2011, né programin e Shpenzimeve Kontingjente jané ndaré mjete prej
595,832€. Kéto mjete jané ndaré pér mbéshtetjen e komunave té reja. Alokimi i kétyre
mjeteve éshté béré me pélqimin e Zyrés Civile Ndérkombétare (ZCN-ICO).

Buxheti final krahasuar me buxhetin fillestar pér kategoriné e “Rezervave” &shté
zvogéluar pér 566,670€ duke mbetur vetém 29,162€. Nga shuma e reduktuar 296,670€
jané transferuar né komunat e sapo themeluara, derisa pjesa tjetér né vleré 270,000€ &shté
shkurtim buxhetor i béré me vendim té geverisé

Ne kemi vérejtur se né tremujorin e fundit kishte rritje té shpenzimeve né subvencione
dhe investime kapitale. N& kété tremujor jané shpenzuar 90% e subvencioneve dhe 63% e
investimeve kapitale.

Konkluzion

Ne konkludojmé qé MAPL ka arritur ta shpenzoj buxhetin brenda limiteve té pércaktuara
pér vitin 2011. Mirépo, niveli i larté i shpenzimeve pér kategoriné e subvencioneve dhe
kapitaleve né tremujorin e fundit 1é té kuptojmé se MAPL nuk ka gené efikas né
pérgatitjen e planifikimit dhe proceset e realizimit t& buxhetit.

Rekomandimi 2

Rekomandojmé Ministrin e MAPL-sé qé té siguroj:

e Planifikim mé efikas té procesit buxhetor dhe krijim té parakushteve pér ekzekutim té
buxhetit pér projekte pérkatése. Kjo té béhet duke pérforcuar mbikéqyrjen e
vazhdueshme té procesit té realizimit té buxhetit né raport me planifikimin paraprak
té tij.

5

Pasqyrat vjetore financiare - Pajtueshméri me
kornizén raportuese dhe cilésia e informacionit

Bazuar né kérkesat e LMFPP-sé nr. 03/L-048 dhe Rregullén Financiare (RrF) nr.07/2011,
ne kemi identifikuar ¢éshtjet né vijim:

Pasqyrat Vjetore Financiare jané nénshkruar brenda kornizés kohore me datén
31.01.2012 dhe jané dorézuar né MF;

PVE-té jané nénshkruar nga Zyrtari Kryesor Administrativ dhe Zyrtari Kryesor
Financiar;

Ato jané dorézuar né Thesar vetém né gjuhén shqipe;

Ne kemi rishikuar informatat e prezantuara né PVF-té e pérgatitura nga MAPL
para finalizimit té tyre. Nga kjo kemi vérejtur se MAPL, ka pérgatitur PVF-té né
pajtim me RrF nr. 07/2011, mirépo disa manggési té cilat nuk kané ndikim material
né opinion jané evidentuar né to.

Manggésité e vérejtura pér sa i pérket cilésisé sé tyre po i shpalosim né vijim:

Tek Shénimi 2- Te ndarja e fondit té pérgjithshém éshté prezantuar vlera e
buxhetuar e jo vlera e pranimeve si¢ kérkohet sipas rregullés sé thesarit.

Tek shénimi 30- Pérmbledhja e pasurive jo financiare (me vleré mbi 1000 €) né
posedim té organizatés buxhetore (OB), nuk éshté prezantuar pérmbledhja e
pasurive jo financiare pér vitin 2011. Pasurité e blera népér vite prezantohen pér
até vit por jo né ményré té pérmbledhur.

Tek shénimi 30- Pérmbledhja e pasurive jo financiare (me vleré nén 1000€) jané
prezantuar vetém blerjet e pasurive té vitit 2011, ndérsa nuk jané shpalosur
pasurité pér vitin 2010 dhe 2009 si shénime krahasuese népér vite.

Konkluzion

Marré né pérgjithési PVF-té e MAPL-sé jané né pajtim me kornizén ligjore pér raportim
financiar dhe Rr.F nr. 07/2011. Céshtjet e theksuara mé larté nuk jané materiale dhe si
rezultat nuk reflektojné ndikimin e tyre né dhénien e opinionit pér sa i pérket PVF-ve.
Sidoqofté mungesa e shpalosjeve té pasurive duhet té adresohet né té ardhmen pér té
mundésuar kualitet mé té larté té raportimit financiar t& Ministriseé.

Rekomandimi 3

Rekomandojmé Ministrin e MAPL-sé té siguroj qé:

e Pasurité dhe manggsité tjera té raportuara jané adresuar né pasqyra nénté mujore
financiare.

ZYRA E AUDITORIT TE PERGJITHSHEM - Rr. Musine Kokollari Nr 16, Prishtiné 10000, Kosové
Tel.: +381 (0) 38 2535 /121/ 262 - FAX: +381(0) 38 2535 122 /219
http://oag-rks.or




12

6 Menaxhimi financiar

6.1 Shpenzimet

6.1.1 Kompensimet (Pagat dhe Méditjet)

Gijateé vitit 2011 né MAPL ishin té punésuar mesatarisht 129 punonjés, ndérsa shpenzimet
pér paga dhe méditje ishin 726,375€.

Ne fillimisht kemi testuar 11 mostra dhe pastaj kemi zgjeruar testimin né 35 kontrata
punésimi. Ne kemi vérejtur se pagesat nuk jané kryer sipas rregullave si né vijim :

Né té gjitha mostrat e testuara, ne kemi identifikuar ndryshimet né mes pagés bazé (né
sistemin e pagesave) dhe koeficientit té pércaktuar né kontraté.

Ndryshimet bazohen né vendim té Sekretarit té Pérgjithshém i cili ka ndryshuar
koeficientét e pagave pér 35 punonjés né kontratat e tyre pa u ndryshuar pozitat e tyre. Si
rezultat i késaj éshté kérkuar dhe siguruar buxheti nga MF me vendim té Qeverisé.

Pérkundér fakteve mé larté, 1évizja e koeficientéve (ngritja) nuk éshté aprovuar nga MAP-
i si institucion qeveritar pérgjegjés pér sistemin e pagave dhe miratimin e gradimit né téré
shérbimin civil té Kosovés.

Konkluzion

Ngritja e koeficientéve té pagave pér punonjésit pa miratimet e nevojshme , tregon se
MAPL nuk ka bashképunuar né ményré té mjaftueshme me MAP-in.

Rekomandimi 4

Rekomandojmé ministrin e MAPL-sé qé té siguroj se:

e Koeficientét e pagés né kontraté té jené né pérputhje me gradén (koeficientin) e
pércaktuar né sistemin e pagesave (Payroll) si dhe ndryshimet né koeficient té
aprovohen nga MAP-i.

ZYRA E AUDITORIT TE PERGJITHSHEM - Rr. Musine Kokollari Nr 16, Prishtiné 10000, Kosové
Tel.: +381 (0) 38 2535 /121/ 262 - FAX: +381(0) 38 2535 122 /219
http:/ /oag-rks.or:




13

6.1.2 Prokurimi

Né vitin 2011, MAPL pérmes procedurave té prokurimit ka shpenzuar gjithsej 6,338,086€.
Né auditimin e kryer, kemi pérzgjedhur 44 mostra nga pagesat e ndodhura né SIMFK né
vleré prej 1,740,359€ dhe shtaté mostra nga kontratat e prokurimit né vleré prej 253,392€.

MAPL, mban raporte direkte me Komunat e Kosovés, duke ofruar shérbime pér to me
qéllim té rritjes sé efikasitetit dhe funksionalitetit né raport me qytetarét.

Buxheti i MAPL-sé pérdoret pér zhvillimin e kornizés ligjore, ngritjen e infrastrukturés
rrugore dhe investime tjera kapitale né Komunat e Kosovés, e sidomos pér ato té reja.

Kuvendi i ndané njé vleré totale té fondeve pér investime infrastrukturore. Pastaj,
komunat konkurojné me projekte té vecanta me qéllim té pérfitimit t& Subvencioneve nga
MAPL pér téré ose njé pjesé té projektit.

MAPL pérzgjedhé projektet dhe nénshkruan marréveshje mirékuptimi me komunat pér
financimin e tyre. Né secilén marréveshje parashihet se procedurat e prokurimit dhe
mbikéqyrjes sé projekteve i realizojné komunat, ndérsa investimet e realizuara pas
finalizimit béhen pasuri e komunés.

Komunat duhet t'i kompletojné disa dokumente si (kontratat, vendimet e komisionit
mbikéqyrés, raportet mbi kryerjen e punimeve, faturat origjinale, etj). Pas kompletimit t&
dokumentacionit, MAPL bén ekzekutimin e pagesés direkt te Operatorét Ekonomik (OE)
té kontraktuar.

Testet tona té zhvilluara kané rezultuar me disa té gjetura si né vijim:

Moskryerija e obligimeve ndaj OE-ve

Te lénda “Ndértimi i rrjetit elektrik né fshatin Boletin” té komunés sé Zveqanit, kemi
vérejtur se MAPL-ja ka paraparé né marréveshje me komunén qé financimin ta béjé né
vleré prej 250,000€, ndérsa OE-ja ishte paguar né vleré 214,686€.

MAPL, pérve¢ mungesés sé buxhetit, nuk ka gené né gjendje té na ofroj arsye tjetér
bindése pér déshtimin né pagesén e kétyre obligimeve.

Kjo tregon se MAPL ka hyré né obligime pa fondet e duhura pér pérmbushjen e tyre.

Pér trajtimin e métutjeshém té diferencés si obligim i mbetur né kété rast, MAPL dhe
komuna e Zveqanit nuk kané ndonjé marréveshje té shkruar se kush do té barté
obligimin.

Situata té tilla mund té krijojné rrethana té trajtimit té métutjeshém gjygésor dhe mé pas
ta rrezikojné edhe mé shumé buxhetin e organizatés me krijimin e gjobave tjera pos vlerés
bazé té borxhit.

Vonesa né realizimin e punimeve

Tek lénda “Rregullimi i kanalizimit né Budrik” né vleré 62,359€, afati pér pérfundimin e
punimeve éshté 70 dité nga data e nénshkrimit té kontratés, ndérsa éshté vonuar aférsisht
njé vit. Kontrata éshté nénshkruar me datén 30 Gusht 2010, ndérsa punimet jané realizuar
me 05 Korrik 2011. Me kété rast Ministria nuk ka aplikuar penale pér vonesat né
realizimin e punimeve.

Mungesa e zotimit té mjeteve

Tek lénda , Karburante pér vetura” né vleré 3,215€, éshté béré zotimi i mjeteve pas
pranimit té faturave nga OE e jo paraprakisht para hyrjes né marréveshje kontraktuale.

Evidentimi i shvenzimeve né kode jo vérkatése

Tek lénda “Furnizim me Kamera” né vleré 6,492€, shpenzimet jané evidentuar né kodin
furnizim pér zyre e jo né kodin ekonomik pérkatés (blerja e pajisjeve me vleré mbi 1000€
tek investimet kapitale).

Pérzejedhja e OE-sé si i pérgjeqishém va i plotésuar kriteret e pércaktuara

Tek lénda “Furnizim me pajisje té TI-s&” né vleré 22,963€, njéri nga OE-té éshté vlerésuar
si i pérgjegjshém. OE ka sjellé vetém tri referenca, por duke mos i bashkangjitur kontratat
pérkatése, ashtu sic éshté kérkuar né dosjen e tenderit.

Konkluzioni

Ne konkludojmé se né mostrat e testuara, MAPL nuk ka zhvilluar kontrolle té
mjaftueshme pér sa i pérket investimeve kapitale, vecanérisht tek procedurat e realizimit
té pagesave sipas marréveshjes. Ka munguar njé proces i miréfillté i mbikéqyrjes sé
projekteve té shpérndara né komuna dhe kjo ka shkaktuar probleme edhe pér sa i pérket
prokurimit dhe ekzekutimit té projekteve me kohé. Mungesa e fondeve pér pérmbushjen
e obligimeve né marréveshjet me komunat, tregon se MAPL nuk ka planifikuar miré
buxhetin dhe ka hyré né obligime pa mbulesé.

Rekomandimi 5

Rekomandojmé ministrin e MAPL-sé té siguroj:

e Shtimin e kontrolleve me synim qé punimet né projekte té realizohen brenda afatit
kohor té pércaktuar, né té kundértén té merren masa pér penalizmin e punékryesve.

e Planifikimin, disponimin dhe zotimin e fondeve buxhetore para ¢do marréveshje
kontraktuale pér realizim té projekteve;

e Se pérmbushja e obligimeve ndaj OE-ve éshté kryer né pérputhje me marréveshje. Té
ri rregullohet marréveshja paraprake midis paléve pér té siguruar pérmbushjen e
obligimeve;

e Shtimin e kontrolleve né vlerésimin e tenderéve, si dhe sigurimin se anétarét e
komisionit pérkatés trajtojné kriteret ashtu sic jané kérkuar né DT; dhe

e Se té gjitha shpenzimet jané evidentuar sipas kodeve adekuate (natyrés sé
shpenzimit).

6.1.3 Blerjet tjera

Aprovimi i avanseve pér udhétime zyrtare duke i anashkaluar procedurat

Tek lénda ""Vizité zyrtare e delegacionit t¢ MAPL-s¢”” né Kroaci, kemi vérejtur se né
kuadér té delegacionit kané gené edhe dy gazetar t&é RTK-sé.

Pér dy gazetarét nuk ka ndonjé dokument té miratuar pér angazhimin gjaté vizités sé tyre
né Kroaci. Shpenzimet pér gazetar gjaté késaj vizite jané paguar nga buxheti i MAPL-sé
né vleré prej 1,500€, ku jané pérfshiré: udhétimi, fjetja dhe ushqimi.

Vonesé né mbylljen e avanseve nga udhétimet zyrtare

UA-2004/7 pér udhétime zyrtar kérkon gé avanset té mbyllen brenda 15 ditéve pas
kthimit nga udhétimi.

Né dy raste kemi vérejtur se ka pasur vonesa né mbylljen e avanseve:

Te lénda "Vizité zyrtare e delegacionit t¢ MAPL-s¢” né SHBA, kemi vérejtur se
delegacioni ka géndruar né udhétim zyrtar nga 16-24 Tetor 2011, ndérsa mbyllja e avansit
éshté béré me datén 05 Janar 2012, respektivisht gati dy muaj me vonesé.

Te lénda " Vizité zyrtare e delegacionit t¢ MAPL-sé¢”'né Shqipéri, delegacioni ka géndruar
né udhétim zyrtar nga 07-09 Korrik 2011. Ndérsa mbyllja e avansit éshté béré né Mars
2012, respektivisht teté (8) muaj me vonesé.

Konkluzioni

Ne konkludojmé se MAPL ka nevojé té forcojé proceset né lidhje me udhétimet. Kjo
vérehet né neglizhencén e saj pér t&¢ mbyllur me kohé avanset dhe déshtimin pér té
siguruar né té gjitha rastet déshmi té duhura pér té arsyetuar parané e dhéné. Mangési té
tilla ndikojné né shpenzimin e fondeve né ményré jo adekuate dhe pér géllime jo efikase.

Rekomandimi 6

Rekomandojmé Ministrin e MAPL-sé té siguroj:

e Dokumentim té shkruar i cili i pércakton géllimet dhe arsyet pér pjesémarrjen e stafit
jo shérbyes civil né pérbérje té delegacionit té paguar me fonde té BK-sé.
Dokumentimi té pérfshijé agjendat dhe ftesat pérkatése; dhe

e Mbylljen e avanseve pér udhétime zyrtare brenda 15 ditéve pas kthimit nga udhétimi.

6.1.4 Subvencionet dhe Transferet

Buxheti final pér subvencione dhe transfere éshté 429,319€, ndérsa jané shpenzuar
408,164€ ose 95% té buxhetit té planifikuar. Nga kjo ne kemi testuar 10 mostra né shumé
prej 371,251€.

Ne kemi vérejtur té gjeturat né vijim:

Dhénie e subvencioneve pérmes modulit jo pérkatés (blerjeve)

Subvencionet e dhéna pér pérfituesit publik dhe jo publik, né SIMFK duhet té
evidentohen né modulin e aprovimeve.

Né katér pagesa né vleré prej 29,743€ subvencionet nuk jané evidentuar né modulin
pérkatés, por né modulin e blerjeve. Kjo &éshté né kundérshtim me procedurat pér
dhénien e subvencioneve.

Dhénie e subvencioneve pér investime kapitale

Sipas rregullave té Thesarit, subvencionet nuk mund té jepen me géllim té shpenzimit pér
investime kapitale.

Né dy raste kemi vérejtur se subvencionet u jané dhéné komunave pér realizimin e
projekteve né investime kapitale e kéto jané:

Tek lénda ” Asfaltimi i rrugés lokale né Karagevé” né vleré 150,000€; si dhe

Te lénda “Rehabilitimi dhe asfaltimi i rrugés né fshatin Dimcé Komuna e Hanit té Elezit”
né vleré 100,000€.

Pér shkak té planifikimit jo té mjaftueshém pér subvencione, njé shumé e
konsiderueshme e buxhetit té Ministrisé ka mbetur i pa shpenzuar. Si rrjedhojg,
menaxhmenti i ministrisé kishte vendosur té financojé projekte kapitale.

Konkluzioni

Ne konkludojmé se proceset vendimmarrése dhe kontrolli i brendshém né MAPL nuk ka
funksionuar si duhet pér té siguruar menaxhim efikas té subvencioneve. Planifikimi nuk
mbéshtetet né kérkesa dhe nevoja konkrete, si dhe nuk ka procedura té qarta pér dhénien
e subvencioneve.

Mungesa e njé kontrolli té brendshém té duhur pér sa i pérket subvencioneve ndikon qé
ato té shpenzohen né jo pajtueshméri me Rregullén Financiare.

Rekomandimi 7

Rekomandojmé Ministrin e MAPL-sé té siguroj qé:

e Realizimi i subvencioneve do té kalojé pérmes procedurave té aprovimeve, ndérsa
evidentimi i tyre né SIMFK do té béhet né modulin e aprovimeve;

e Subvencionet planifikohen né pajtueshméri me kérkesat dhe nevojat si dhe kriteret
pér dhénien e tyre hartohen pér té siguruar se dhénia e subvencioneve béhet vetém
pér kategorité e pércaktuara me kornizé ligjore.

6.2 Pasurité

6.2.1 Trajtimi i pasurive kapitale dhe jo-kapitale

Lista e pasurive t¢ MAPL-sé e marré nga Thesari pérmban njé vleré neto té pasurive prej
6,415,484¢€.

Ne kemi rishikuar regjistrin kontabél, regjistrin e pérgjithshém té pasurisé dhe
menaxhimin e tyre né pajtim me U.A nr.21/2009 - Mbi Regjistrimin dhe Menaxhimin e
Pasurive Qeveritare.

Projektet e investimeve kapitale té financuara nga MAPL-ja népér komuna pérkatése
evidentohen né regjistrat kontabél t& komunave.

Nga testimet tona kemi vérejtur disa manggsi pér sa i pérket menaxhimit dhe evidentimit
té pasurive, si:

o Regjistri i pérgjithshém i pasurive nuk i pérmban té gjitha elementet qé kérkohen
me U.A.nr.21/2009. Né regjistér, kemi vérejtur se mungojné barkodi dhe numri
serik;

e Né njé rast blerja e pajisjes Outdoor Megapixel dhe IR camera me vleré 1,267€
nuk éshté evidentuar né regjistrin kontabél (SIMFK); dhe

e Njehsimi fizik (inventarizimi) i pasurisé éshté béré pér vitin 2011, si¢ kérkohet me
U.A. Mirépo nuk éshté béré harmonizimi i té dhénave nga regjistri i pasurisé me
raportin e inventarizimit.

Konkluzion

Mungesa e evidencave té plota mbi pasuriné tregon dobési né menaxhimin e tyre. Kjo
tregon se MAPL nuk ka zhvilluar kontrolle té mjaftueshme. Mos harmonizimi i té
dhénave nga regjistri i pérgjithshém i pasurisé me raportin e inventarizimit do té
ndikonte né mos evidentimin e diferencave né mes kétyre regjistrave. Si rrjedhojé, cilésia
e raporteve pér pasurité nuk éshté e mjaftueshme.

Rekomandimi 8

Rekomandojmé Ministrin e MAPL-sé té siguroj:

e Seregjistrat e pasurisé jané té plota dhe té sakta. Té gjitha pasurité me vleré mbi 1000€
té evidentohen né regjistrin kontabél (SIMFK); dhe

e Harmonizimin e t& dhénave midis regjistrit té pérgjithshém té pasurisé dhe raportit té
inventarizimit, né meényré qé té gjenden diferencat si dhe té merren masat e
nevojshme pér azhurnimin e atij regjistri.

6.3 Trajtimii borxheve

Obligimet e pa kryera ndaj furnitoréve né fund té vitit 2011 ishin né vleré 52,215€.

Obligimet e pa kryera, kryesisht kané té bé&né me shpenzime té reprezentacionit,
furnizim me derivate, mirémbajtjen e automjeteve, méditje etj.

Arsyeja kyge, pér mos kryerjen me kohé té obligimeve, sipas zyrtaréve pérgjegjés ka qené
mungesa e fondeve té zotuara dhe vonesat né pranimin e faturave.

Konkluzion

Planifikimi jo i miré i fondeve té duhura dhe mungesa e kontrolleve pér té siguruar
pranimin me kohé té faturave ka ndikuar qé¢ MAPL té hyjé né obligime pa pasur mjete té

zotuara. Hyrja né obligime paraqget véshtirési né realizimin e projekteve né vitin pasues,
kjo pér arsye se pagesa e obligimeve té bartura zvogélon buxhetin e vitit aktual.

Rekomandimi 9

Rekomandojmé Ministrin e MAPL-sé gé té siguroj:

e Parashikime mé té mira dhe monitorim té vazhdueshém té fondeve té pércaktuara
pér kategori té shpenzimeve .

6.4 Raportimi aktual dhe afatet kohore pér procesin e
pérgjithshém buxhetor

MAPL, ka pérmbushur obligimet aktuale pér raportim té jashtém, si:
o Gjaté vitit 2011, MAPL ka pérgatitur dhe ka dorézuar raporte té rregullta
tremujore tek Ministri i MF-s¢;

e Ka dorézuar raportin e performancés pér vitin 2010 né Thesar me 26.08.2011, edhe
pérkundér faktit se RrF-05/2011 kérkon gé brenda njé muaji pas pranimit nga OB
té P/F té audituara t& dorézohet ky raport tek Ministri i Financave, por jo mé
voné se 15 Gusht.

e Ka dorézuar me kohé Pasqyrat Néntémujore Financiare;

e Ka dorézuar me kohé né ZAP planin e veprimit pér adresimin e rekomandimeve
té auditimit;

e Ka dorézuar raportet mbi borxhet né MF; dhe
e Ka dorézuar planin preliminar dhe final té prokurimit pér vitin 2011, si dhe ka
dorézuar me kohé né APP.

Konkluzioni

MAPL ka pérmbushur né masé té€ madhe kérkesat pér raportim té jashtém. Pérjashtim
nga kjo éshté vonesa e dorézimit té raportit t& performancés, si¢ kérkohet me RrF-05/2011
pér Raportim Vjetor té OB.

Rekomandimi 10

Rekomandojmé Ministrin e MAPL-sé gé té siguroj:

e Dorézimin e raporteve vjetore té pérformancés brenda periudhés sé pércaktuar me
ligj.

7 Kontrolli menaxherial

7.1 Sistemet e kontrollit té brendshém

Né pérgjithési MAPL ka njé sistem té dizajnuar té kontrollit t& brendshém qé determinon
si duhet mjedisin e kontrollit. T¢é gjeturat e identifikuara tregojné se ky sistem nuk ka
funksionuar si duhet.

MAPL ka té strukturuar nivelet e pérgjegjésive dhe té llogaridhénies brenda organizatés.

Aktivitetet e kontrollit jané té shpérndara né segmentet e duhura té organizatés. Ndarja e
detyrave dhe kontrollet jané té ndértuara brenda saj.

Kontrollet ende nuk jané duke operuar pér té siguruar funksionim té miré, transparent
dhe konkurrent né disa fusha.

Procesi i prokurimit, ai i menaxhimit dhe i evidentimit té pasurive ende pércillet me
manggési. Ministria gjithashtu pérballet me dobési né realizimin e marréveshjeve té
pércaktuara me komunat pér realizimin e investimeve kapitale dhe procedurat e dhénies
sé subvencioneve pér entitete publike dhe jo publike. MAPL, edhe mé tutje ka probleme
me planifikim dhe mbikéqyrje té buxhetit, qé rezulton né mjaft obligime té bartura né
vitin vijues.

Konkluzioni

Sistemi i kontrollit té¢ brendshém nuk éshté duke funksionuar si duhet né té gjitha
segmentet. Duhet theksuar edhe mé tutje se problemet pér sa i pérket prokurimit,

menaxhimit té pasurive dhe obligimeve jané ¢éshtje kyce né té cilat MAPL-ja duhet té
fokusohet pér té pérmirésuar situatén.

Rekomandimi 11

Rekomandojmé Ministrin e MAPL-sé gé té siguroj:

e Pérforcim té kontrollit t& brendshém né fushat me dobési té theksuara, identifikim té
shkageve qé kané shkaktuar ato dobési dhe veprime konkrete pér t'i parandaluar ato.

7.2 Sistemi i auditimit té brendshém

MAPL ka té themeluar NjAB, qé pérbéhet nga Drejtori i Auditimit té Brendshém dhe njé
zyrtar.

NJAB ka pérgatitur njé plan vjetor dhe strategjik té auditimit pér 2011-2013.

Gijaté vitit, NJAB kishte arritur t'i kryej pesé auditime té bazuara né planin vjetor si dhe
dy me kérkesén e menaxhmentit.

Né planin vjetor jané paraparé té realizohen 7 (shtaté) auditime si dhe shérbimet e
konsulencés pér auditime preventive. Auditimi yné ka konstatuar se, kjo njési nuk kishte
pérmbushur plotésisht planin vjetor té auditimit.

Gijithashtu, NjJAB nuk ka hartuar statutin e njésisé e cila do té ndihmonte né realizimin e
objektivave dhe géllimeve té NjAB-sé.

NjAB, gjaté vitit ka hartuar raporte tre mujore, raportin vjetor pér auditimet e kryera dhe
aktivitetet e AB-s&, dhe i ka dorézuar ato né Njésiné Qéndrore Harmonizuese pér
Auditim té Brendshém.

Té gjitha raportet e auditimit jané pércjellé me gjetje dhe rekomandime.

Gjetjet dhe rekomandimet e NjAB-sé, nuk jané pércjellur me plane konkrete té veprimit
nga departamentet pérkatése.

MAPL ka formuar komitetin e auditimit mé 31.01.2011, né pérbérje prej 3 (tre) anétaréve.
Komiteti mé voné éshté riformuluar me vendim té Menaxhmentit té datés 30 Maj 2011.
Komiteti i auditimit kishte hartuar statutin e Komitetit né Shtator té vitit 2011.

Gijate vitit 2011 ai kishte mbajtur gjithsej tri takime té rregullta, ku éshté analizuar puna e
NjAB-sé si dhe implementimi i rekomandimeve.

Konkluzion

Marré né pérgjithési, krahasuar me vitet paraprake, gjaté vitit 2011 shihet njé progres sa i
pérket fokusimit né auditimin e proceseve né vitin aktual, si dhe rritjen e rolit té
mbikéqyrjes sé Komitetit t¢ Auditimit. Megjithaté, ministria ende nuk ka béré sa duhet
pér té hartuar plane konkrete pér té pércaktuar veprimet pér adresimin e rekomandimeve
té dhéna nga NjAB-ja.

Rekomandimi 12

Rekomandojmé Ministrin e MAPL-sé gé té siguroj:
e Hartimin e statutit t&€ NjAB-sé me géllim té rritjes sé funksionalitetit té saj;

e Se NJAB pérmbush planin e auditimit, dhe punén e saj ta fokusoj né mbikéqyrjen e
menaxhimit financiar dhe kontrolleve né pérputhje me procedurat pérkatése té
nxjerra nga MF; dhe

e Hartimin e njé plani té veprimit i cili pércakton veprime konkrete pér adresimin e
rekomandimeve té NJAB-sé.

8 Njé konkluzion i pérgjithshém mbi menaxhmentin
e MAPL-sé

Konkluzioni yné éshté se menaxhmenti i MAPL-sé kishte njé sistem té dizajnuar té
kontrollit t¢ brendshém. Mirépo, né disa raste MAPL nuk ka arritur qé t'i implementoj
térésisht kéto kontrolle. Manggsité né hartimin e PVF-ve jo aq materiale pér té ndikuar né
opinionin e auditimit kérkojné adresim nga ana e menaxhmentit.

Té gjeturat tona gjithashtu tregojné se MAPL nuk éshté duke kryer mbikéqyrje té
vazhdueshme té procesit té ekzekutimit té buxhetit né kategoriné e transfereve kapitale
né mbéshtetje t€ komunave.

Problemet me prokurimin, subvencione dhe menaxhimin e pasurive jané g¢éshtje qé
tregojné se MAPL duhet té pérmirésoj mé shumé llogaridhénien dhe transparencén pér
sa i pérket veprimeve administrative.

Gjithashtu vonesat e ndryshme, qofté pér sa i pérket pagesave, mos zotimit té mjeteve me
kohé&, mbylljes sé avanseve me vonesé, etj. kané ndikuar edhe né realizimin e planeve té
MAPL-sé né ményré jo efikase dhe jo efektive.

Rekomandimi i pérgjithshém

Ne rekomandojmé Ministrin e MAPL-sé té siguroj:

e Q¢ Sekretari i Pérgjithshém rishikon dhe analizon implementimin e sistemit ekzistues
té kontrollit brenda atyre fushave me mangési té theksuara, né ményré qé té
funksionalizoj llogaridhénien dhe pérgjegijésing; dhe

e Rishikimin e proceseve dhe procedurave aktuale me géllim té sigurimit té shérbimeve
né meényré sa mé efektive dhe efikase né pajtim me kérkesat e Menaxhimit té
Financave Publike.

Shtojca I. Llojet e ndryshme té Opinioneve té
Auditimit

(e shképutur nga SNISA 400)

9. Njé opinion i auditimit normalisht éshté njé format standard, ndérlidhur me pasqyrat
financiare si térési, duke shmangur nevojén pér té caktuar gjatésiné e saj por duke bartur
sipas natyrés sé saj njé kuptim té pérgjithshém tek lexuesit sipas kuptimit té saj. Natyra e
kétyre fjaléve do té ndikohet nga korniza ligjore té auditimit, por pérbérja e opinionit
duhet té tregoj qarté a éshté i pakualifikuar apo i kualifikuar, apo nése éshté i kualifikuar
né disa ¢éshtje té caktuara apo éshté opinion i kundért (paragrafi 14), apo éshté mohim i
opinionit (paragrafi 15).

10. Njé opinion i pakualifikuar jepet kur auditori éshté i kénaqur né té gjitha aspektet
materiale gé:

a) pasqyrat financiare jané pérgatitur duke shfrytézuar baza dhe politika té pranuara té
kontabilitetit té cilat jané zbatuar né ményré konsistonte (té¢ géndrueshme);

b) pasqyrat jané né pajtim me kérkesat statusore dhe rregulloret relevante;

C) pamja e paraqgitur né pasqyrat financiare jané né pérputhje me njohurité e auditorit né
lidhje me entitetin e audituar;

d) éshté njé shpalosje adekuate e té gjitha ¢éshtjeve materiale relevante pér pasqyrat
financiare.

11. Theksi i ¢éshtjeve. Né disa rrethana auditori mundet té konsideroj se lexuesi nuk do
té kuptoj né ményré t& duhur pasqyrat financiare nése vémendja éshté pérqgendruar né
¢éshtje té pazakonshme apo té réndésishme. Si njé rregull e pérgjithshme, auditori kur jep
njé opinion té pakualifikuar kjo nuk i referohet ndonjé aspekti specifiké té pasqyrave
financiare né opinionin e tij né rast se kjo mund té interpretohet gabimisht si opinion i
kualifikuar. Me géllim té shmangies sé késaj pérshtypjeje, referencat qé jané menduar si;
nénvizim i ¢éshtjes; gjinden né paragrafét e ndara nga opinioni. Sidoqofté, auditori nuk
duhet té pérdor nénvizimin e ¢éshtjes pér té pérmirésuar mungesén e shpalosjeve té
duhura né pasqyrat financiare apo si alternativ, zévendésim pér kualifikim té opinionit.

12. Auditori mund té mos jeté né gjendje té shpreh njé opinion jo té kualifikuar kur
ekziston njé nga ato rrethana dhe né gjykimin e auditoréve, afektin e tyre éshté ose mund
té jeté materiale pér pasqyrat financiare:

a) Ka pasur limitime né fushéveprimin e auditimit;

b) Auditori konsideron qé pasqyrat jané jo komplete apo corientues apo ekziston njé
ndarje e pajustifikuar nga standardet e pranueshme té kontabilitetit; apo

c) Ekzistojné paqartési qé ndikojné né pasqyrat financiare.

13. Opinioni i Kualifikuar. Aty ku auditori nuk pajtohet apo nuk éshté i sigurt né lidhje
me njé ose me tepér artikuj té vecanté né pasqyrat financiare e qé jané materiale por jo
edhe fundamentale né kuptimin e pasqyrave, duhet té jepet njé opinion i kualifikuar.
Formulimi i opinionit normalisht tregon njé rezultat té kénaqshém ndaj subjektit té
audituar, sa i pérket njé pasqyre té qarté dhe koncize, t€ ¢éshtjeve té mospajtimit apo
edhe té paqartésive qé ngrisin opinion e kualifikuar. I ndihmon pérdoruesit e pasqyrave
nése efekti financiar i paqartésisé apo edhe i mosmarréveshjeve éshté pércaktuar nga ana
e Auditorit edhe pse kjo nuk éshté gjithmoné praktike apo relevante.

14. Opinioni i Kundért. Aty ku Auditori nuk ka mundési té jap njé opinion mbi pasqyrat
financiare né térési, pér shkak té mosmarréveshjeve qé éshté aq thelbésore ngase e minon
pozitén e prezantuar né vazhdim qé opinioni qé kualifikohet né aspekte té caktuara nuk
do té jeté adekuat, atéheré jepet opinion i Kundért. Formulimi i njé opinioni té tillé e bén
té garté se pasqyrat financiare nuk jané prezantuar né ményré té drejté, duke specifikuar
qarté dhe né ményré koncize té gjitha ¢éshtjet e mosmarréveshjeve. Pérséri, éshté njé
ndihmesé qé efekti financiar mbi pasqyrat financiare pércaktohet aty ku duhet dhe éshté
praktik.

15. Mohimi i Opinionit. Aty ku Auditori nuk mund té jep opinion né lidhje me pasqyrat
financiare, té marré si térési pér shkak té paqartésisé apo restrikcionit té fushéveprimit qé
éshté thelbésor qé njé opinion qé éshté i kualifikuar né aspekte té caktuara nuk do té jeté
adekuat, jepet opinion i kundért. Formulimi i njé opinioni té tillé e béné té qarté qé njé
opinion nuk mund té jepet, duke specifikuar né ményré té qarté dhe koncize té gjitha
¢éshtjet e paqarta.

16. Eshté béré zakon gé ISA té ofrojné njé raport té detajuar pér té plotésuar opinion né
rrethana né té cilat éshté e pamundur té jepet njé opinion jo i kualifikuar.

Shtojca II: Gjendja e rekomandimi nga viti i kaluar

Komponenta e
Auditimit

Rekomandimet e dhéna

Plotésisht té
implementuara

Pjesérisht té adresuar

Té pa adresuara

V. Pasqyrat Vjetore

Shpalosja e pasurive né

Nuk jané marré masat e

Financiare pasqyrat financiare duhura. Rekomandimi
nuk éshté adresuar.
VI.1 Shpenzimet 1. Pagesat pér investime Nuk jané marré masat e
kapitale nga subvencionet. duhura. Rekomandimi
2. Regjistrimi i shpenzimeve né nuk &shté adresuar.
kode jo adekuate
VI.1.2 Blerjet tjera Tejkalimi i shpenzimeve pér Jané marré masa dhe

telefoniné fikse

rekomandimi éshté
plotésuar.

1.3 Kompensimi
(Pagat dhe Méditje)

Azhurnimi jo i duhur i dosjeve
té personelit si¢ jané mos
nénshkrimi né pagat mujore

Jané marré masa dhe
rekomandimi éshté
plotésuar

1.4 Subvencione
dhe Transfere

Pagesa e projekteve nga
kategoria e subvencioneve

Nuk jané marré masat e
duhura. Rekomandimi
nuk éshté adresuar.

VI.2. Pasurité
kapitale dhe jo

1.Regjistri gjithé pérfshirés i
objekteve dhe pajisjeve si dhe té

1. Numérimi fizik i
pasurive éshté kryer né

kapitale

njéjta té shpalosen né P/F.
2. Numérimi fizik mbi
ekzistencén e pasurive dhe
barazimin e rezultateve té
numérimit me t&€ dhénat
kontabél dhe regjistrin e
pasurisé.

periudhén e pércaktuar
,por nuk jané
harmonizuar té dhénat e
regjistrit t&€ pasurisé me
raportin e inventarizimit.

2. Ekziston njé progres
né evidentimin e
pasurisé por nuk éshté
béré shpalosja si duhet
né P/F.

VII.1 Sistemi i
kontrolleve té

Brendshme
VIL.2 Auditimi i 1. NJAB gjaté pérgatitjes sé Auditori i brendshém
brendshém planit vjetor té fokusohet né éshté fokusuar né

proceset e vitit aktual.

2. Rekomandimet e NjAB-sé té
adresohen nga menaxhmenti
me plane konkrete té veprimit
nga departamentet pérkatése.

3. Fuqizimi i KA-sé pér
mbikéqyrjen e duhur té planeve
dhe rezultateve té auditimit.

auditimin e proceseve né
vitin aktual, si dhe &shté
fugizuar komiteti i
auditimit .

Mirépo nuk ka progres
sa i pérket planeve
konkrete té veprimit nga
departamentet pér
implementimin e
rekomandimeve té NjAB.

ZYRA E AUDITORIT TE PERG]ITHSHEM - Rr. Musine Kokollari Nr 16, Prishtiné 10000, Kosové
Tel.: +381 (0) 38 2535 /121/ 262 - FAX: +381(0) 38 2535 122 /219

http:

oag-rks.or




